
1. De ghnáth bíonn grúpaí scoile de dhaltaí Bunscoile nó de dhaltaí Dara Leibhéal in ann rochtain a fháil ar an Scéim seo.

2. Níl na grúpaí nó na heagraíochtaí ag seo a leanas in ann rochtain a fháil ar an Scéim:

Tionscnóirí Turas agus Oibreoirí Cóiste;
 
Eagraíochtaí ina múntar an Béarla mar Theanga Iasachta / Scoileanna Teanga;
 
· Aon tríú páirtí ar bith, bíodh sé duine aonair nó Cuideachta thríú páirtí, a ghearrann as seirbhísí a sholáthraíonn siad chun gníomhaíochtaí, imeachtaí nó turais threoraithe a eagrú do ghrúpaí oideachasúla;
 
· Coláistí Breisoideachais agus Ardoideachais, Ollscoileanna, cúrsaí seachtracha, ranganna lae / tráthnóna;
 
· Saoire foghlamtha, cúrsaí samhraidh, scoileanna samhraidh agus camchuairt léachtaí.

3. Beidh feidhm dhocht ag na coinníollacha ag seo a leanas maidir le hoibriúchán na Scéime um Chuairteanna Oideachasúla Saor In Aisce do Scoileanna:

3.1 Ní mór don chuairt a bheith curtha in áirithe díreach leis an láithreán 21 lá ar a laghad roimh ré agus ní mór é a dhearbhú tráth nach deireanaí ná 24 uair an chloig roimh don chuairt.   Ní mór do scoileanna ó thíortha eile de chuid an AE ar mian leo leas a bhaint as an Scéim áirithint a dhéanamh díreach ar an láithreán gréasáin, agus an Fhoirm Áirithinte seo a úsáid

3.2 Ní mór an chuairt a dhéanamh chun críocha an churaclaim Bhunscoile / Mheánscoile / Ghairmoideachais / Phobalscoile de réir mar atá ceadaithe ag an Roinn Oideachais agus Eolaíochta.

3.3 Maidir le daltaí ó thíortha eile de chuid an AE, ní mór go mbaineann an chuairt leis an gcúrsa staidéir ábhartha atá á dhéanamh acu ag leibhéal na bunscoile / meánscoile de réir mar atá leagtha amach sa churaclam náisiúnta ina máthair-thír féin.  Is ar an iarratasóir a luíonn an dualgas cruthúnais chun sástachta Sheirbhísí do Chuairteoirí an OPW a bhfuil an ceart á choimeád acu féin táille iontrála iomlán a ghearradh in imthosca ar bith a measann sé a bheith cuí amhlaidh a dhéanamh. 

3.4 Le bheith incháilithe faoin Scéim seo, ní mór dóibh a dhéanamh le linn na scoilbhliana acadúla.  Measfar gur cuairteanna príobháideacha atá ann i gcás aon chuairteanna a tharlaíonn taobh amuigh den bhliain acadúil agus gearrfar iad ag an ráta iomlán grúpa / linbh a bhíonn i bhfeidhm de ghnáth.  Roinnt de na láithreáin, ní féidir leo glacadh le háirithintí faoin scéim, nó ní ghlacann siad leo ar aon nós, ar chúiseanna oibriúcháin, ag amanna áirithe le linn na bliana acadúla.  Moltar go tréan do Mhúinteoirí / Cheannairí Grúpa machnamh a dhéanamh ar a gcuairteanna a shocrú don séasúr ciúin ar mhaithe le caighdeán agus taitneamhacht na cuairte. Beidh na láithreáin iad féin in ann comhairle a thabhairt faoi na tráthanna is fearr chun cuairt a thabhairt.

3.5 Ba chóir go mbeadh a fhios ag na scoileanna gurbh fhéidir gá a bheith ann go ndúnfar na láithreáin ó am go chéile le haghaidh cothabhála nó oibreacha eile, agus más rud é go bhfuil tú ag smaoineamh ar chuairt a thabhairt, ba cheart duit dátaí oscailte agus uaireanta oscailte na láithreán a sheiceáil.

3.6 Ba cheart aon riachtanais speisialta atá ag daoine sa Ghrúpa a bhfuil soghluaisteacht theoranta nó riachtanais áirithe eile acu  maidir leis an rochtain a chur in iúl dúinn ag tosach na háirithinte ionas gur féidir le foireann an láithreáin comhairle a chur ar fáil faoin méid rochtana atá ar fáil. Maidir leis sin, ba cheart d’eagraithe agus d’urraitheoirí Grúpa a thabhairt faoi deara nach féidir an rochtain a dhearbhú dóibhsean a bhfuil a soghluaisteacht theoranta i gcónaí, i go leor cásanna, mar gheall ar an gcineál áite atá i gceist leis a lán de na láithreáin stairiúla, agus moltar i gcónaí seiceáil roimh ré chun an díomá a sheachaint.

3.7 Caithfear aon iarratais speisialta a bhaineann le Turais Threoraithe i dteangacha ar leith a chur in iúl roimh ré, tráth a chuirtear an turas in áirithe. Tabharfaidh foireann an láithreáin comhairle maidir le hinfhaighteacht seirbhísí treorach sa teanga atá á hiarraidh.  Ba chóir go mbeadh a fhios ag na múinteoirí/Ceannairí Grúpa agus ag na heagraithe go bhféadfar nach mbeidh sé indéanta i ngach uile chás freastal ar riachtanais Ghaeilge nó teangacha iasachta, cé go ndéanfaidh an fhoireann Threorach a dícheall chun freastal ar riachtanais teangacha.

3.8 Is ar an Múinteoir / ar an gCeannaire Grúpa an fhreagracht a chinntiú go bhfuil an réamhfhógra riachtanach ar an láithreán maidir leis an rochtain ar an dáta áirithe agus maidir le haon riachtanais bhreise atá ann, a chinntiú go mbeidh rochtain ar an láithreán chomh maith le seirbhís ardchaighdeáin ar fáil don ghrúpa ar an dáta atá á iarraidh. Ní bheidh aon fhreagracht ar fhoireann an láithreáin ná ar Sheirbhísí do Chuairteoirí an OPW a eascróidh mar gheall ar nár thug urraitheoirí an ghrúpa aghaidh ar an gceist seo.

3.9 Gheobhaidh an Múinteoir / Ceannaire Grúpa dearbhú i scríbhinn roimh ré. Ní mór an cháipéis sin a thaispeáint ar lá na cuairte: beidh an grúpa ainmnithe i dteideal pas iontrála amháin nach mbeidh bailí ach don lá / dáta a bheidh luaite air bunaithe ar an gcáipéis sin.  Ar lá na cuairte, rachaidh aon Mhúinteoir / Ceannaire Grúpa ainmnithe amháin i dteagmháil le foireann Threorach an Láithreáin agus cuirfidh sé an fhaisnéis go léir is gá maidir le cuairt an Ghrúpa.

3.10 Féadfar go mbeidh rochtain ar fáil ar láithreáin áirithe atá dúnta nó a bhfuil uaireanta oscailte teoranta acu i rith an gheimhridh le haghaidh cuairte oideachasúla ar leith le linn na tréimhse sin. Braithfidh an rochtain sin ar an láithreán ina leithéid de chás go huile is go hiomlán ar fhoireann Threorach a bheith ar fáil agus ar mheasúnú a bheith déanta ag Maoirseoir an Láithreáin nó ag ball foirne ábhartha eile de chuid an OPW ar na rioscaí féideartha atá ann, dála oibreacha ar an láithreán nó drochaimsir a d’fhéadfadh a fhágáil go mbeadh an chuairt curtha i mbaol nó nach mbeadh sé praiticiúil í a ligean chun leanúint ar aghaidh. Is cinneadh críochnaitheach é cinneadh an Mhaoirseora Láithreáin ina leithéid de chás.

3.11 Chun cabhrú le bainistíocht shábháilte na nGrúpaí Scoile / Oideachais, beidh gá le cóimheas sainithe (mar atá leagtha amach ag foireann an Láithreáin tráth a gcuirtear an chuairt ann in áirithe) de mhaoirseoirí aosacha atá inniúil cumasach le daltaí. De ghnáth, beidh cóimheas 20:1 curtha i bhfeidhm, ach i gcásanna áirithe ina bhféadfadh guaiseacha ar leith a bheith i suímh ar leith nó sa chás go dteastaíonn níos mó cabhair ón ngrúpa mar gheall ar an gcineál grúpa atá ann, féadfar go mbeadh gá le cóimheas níos airde de mhaoirseoirí aosacha ann. Beidh na maoirseoirí lánfásta atá in éineacht leis an nGrúpa ceadaithe isteach saor in  aisce le haghaidh na cuairte oideachasúla.  Is ag ráta dalta a ghlacfar le daoine fásta sa bhreis ar an gcóimheas sin ar mian leo dul in éineacht leis an ngrúpa ar an gcuairt.

In aon chás a bhfuil amhras ann faoi fheidhmiú na gcoinníollacha seo, cuir glaoch ar Sheirbhísí do Chuairteoirí an OPW ar (01) 647 6592. Is cinneadh críochnaitheach é an cinneadh a dhéanann na Seirbhísí do Chuairteoirí maidir le haon fhiosrú.

